
Сферы магчымага ўжывання:
Ў выхаваўчай рабоце вышэйшых навучальных устаноў (студэнты 1-2 курсаў), старэйшых класаў сярэдніх школ як адзін з эфектыўных метадаў фарміравання ў моладзі грамадзянскасці і патрыятызму.



Форма правядзене: гульня-спаборніцтва

Мэта: грамадзянска-патрыятычнае выхаванне на аснове дасягненняў культуры, гістарычных, духоўных і мастацкіх каштоўнасцей беларускага народа. 
Задачы: 
· абагульніць і пашырыць веды аб традыцыях беларускага народа, гісторыі і геаграфіі роднага краю;
· садзейнічаць выхаванню гонару, любві і павагі да гістарычнай спадчыны беларускага народа;

· развіваць нацыянальную самасвядомасць, грамадзянскасць і адказнасць;
· фарміраваць актыўную грамадзянскую пазіцыю;

· развіваць творчыя здольнасці, навыкі работы ў камандзе і навыкі прыняцця групавых рашэнняў.
Тэхнічнае абсталяванне і метадычнае забяспячэнне: 

- мультымедыйны праектар, ноўтбук, калонкі; 

- карта Беларусі (можна выкарыстоўваць самаробную маляваную карту, падзеленую на вобласці); 

- каляровыя паперкі (сцікеры), шпількі, маркеры, ручкі; 

- раздаткі для каманд;
- лісты для запісаў для журы;
Этапы:

1. Этап падрыхтоўкі

2. Асноўны этап 

3. Абагульняючы этап (прэзентацыя калажу “Беларусь – краіна маёй будучыні”)
На этапе падрыхтоўкі студэнтам абвяшчаецца тэма мерапрыемства, форма правядзення і прапаноўваецца падзяліцца на дзве каманды. Кожная каманда павінна прыдумаць назву і выбраць капітана. Камандам прапануецца падрыхтаваць дамашняе заданне – калаж  “Беларусь – краіна маёй будучыні” і прадстваіць яго на суд журы. Адзін студэнт рыхтуе на памяць верш Я. Купалы «Спадчына».
Асноўны этап

Ход гульні-спаборніцтва

Гучыць песня І. Дарафеевай «Сердце земли моей».
Каманды, балельшчыкі і журы займаюць свае месцы, рыхтуюцца.
Куратар: Добры дзень, дарагiя сябры! Рады вiтаць вас на нашым вечары! Мне хочацца правесцi вас па зямлi, якая для нас даражэй за ўсё на свеце, гэта самы ўтульны і чароўны куток.

Якая яна наша зямля? Гэта – золата ржаных палёў з блакітнымі вочкамі васількоў, светлыя ад бяроз гаі, напоўненыя птушынымі спевамі, і пушчы, якія нагадваюць гатычныя храмы, дзе свае кароны носяць алені. Наш край – гэта бясконцыя жылы рэк, у якіх плёскаюцца рыбы, гэта амаль 11 тысяч чыстых, як усмешка дзіцяці, азёр.
Я спадзяюся, вы нямала ведаеце пра нашу родную Беларусь, хоць далёка не ўсе цудоўныя куткі нам даводзілася наведаць і ўбачыць. Так, сёння наша размова пойдзе пра Рэспубліку Беларусь.

Спачатку ўспомнім пра ўмовы гульні-спаборніцтва:

1. Калі каманда ведае правільны адказ, капітан павінен падняць руку.

2. На абмеркаванне пытання камандам даецца 15 секунд.

3. За кожны правільны адказ камандзе прысуджаецца 1 ачко, а за складанае заданне – 3.

4. За парушенне камандамі ўмоў гульні, выкрыкі з месца, журы знімае 10 ачкоў.
5. Калі каманда не ведае адказу, можа адказваць каманда-суперніца.

6. Балельшчыкі могуць дапамагчы сваёй камандзе 5 разоў за гульню, за гэта ачкі не знімаюцца.
7. Дамашняе заданне аценьваецца да 15 ачкоў. (1-5 ачкоў – навізна, 1-5 ачкоў – прызентацыя, 1-5 ачкоў – творчы падыход).

I  блок «Гісторыя і геаграфія роднага краю»
Конкурс « Рамонак»

Куратар прапануе пытанні ў форме лісточкаў кветкі рамонка, па чарзе каманды адрываюць лісточкі і адказваюць на пытанні. Кожнай камандзе прапануецца па 10 пытанняў. Складаныя пытанні памечаны зорачкай. (ДАДАТАК 1.)
Заданне “ХТО  ЁСЦЬ  ХТО?”

Куратар: Гісторыя краіны не ствараецца сама па сабе, яе ствараюць людзі. Наколькі добра вы ведаеце знакамітых людзей, якімі ганарыцца Беларусь? Вы атрымалі карткі з пераблытанымі звесткамі. За 2 хвіліны вам трэба прывесці іх у парадак. За правільны адказ — 1 бал.

Студэнты суадносяць у камандах асоб з іх дасягненнямі
Куратар: Зараз па чарзе каманды будуць называць дзеяча і яго дасягненне. Калі каманда памыляецца, слова даецца камандзе-суперніцы.

Куратар:                Мой родны кут, як ты мне мілы!..

Забыць цябе не маю сілы!

Не раз, утомлены дарогай,

Жыццём вясны мае убогай,

К табе я ў думках залятаю

І там душою спачываю.

Сапраўды кожны з нас у цяжкія хвіліны ўспамінае малую радзіму, родны парог, зямлю, якая ўскарміла і песціла нас. Звярніце ўвагу на карту Беларусі, вазміце кожны свой сцікеры і на карце адзначце сваю малую радзіму, горад, веску ці мястэчка,  месца, дзе вы нарадзіліся, пайшлі ў дзіцячы садок, школу... Можа ў вас некалькі такіх мясцін, можаце адмеціць таксама бабуліну веску ці любімае месца вашага адпачынку.
Студэнты адмячаюць на карце сцікерамі месца сваего нараджэння.

Куратар: Цяпер паглядзіце, што атрымалася, колькі месца на карце занялі вашы сцікеры. Якія вынікі можна зрабіць, гледзячы на карту? Падыміце рукі, хто з вас знайшоў землякоў?
Тым часам, журы падлічыла балы за першы блок. Дадзім слова ім.
II блок «Беларускі фальклор»

О, матчына мова,

І першае ў ёй,

І апошняе слова,

Якое ніколі

Нікому не страціць, -

Маці – Радзіма,

                                              Радзіма і маці.                          С. Грахоўскі
Куратар:  Адным з найцудоўнейшых скарбаў нашага краю з’яўляюцца прыказкі і прымаўкі. Яны надаюць нашай мове выразнасць і паэтычнасць. Сваёй мудрасцю, заснаванай на багатым жыццёвым вопыце, яны выхоўваюць нас і вельмі многаму вучаць. У прыказках і прымаўках адлюстраваны і ўзаемаадносіны паміж людзьмі, і мараль простага чалавека, яго ідэалы, любоў да Радзімы. У беларускай і рускай мовах шмат агульнага. Зараз вы ў гэтым пераканаецеся! Я зноў па чарзе буду чытаць беларускую прыказку, а вы шукаць адпаведную ёй у рускай мове.
Любішь паганяць – любі і каня гадаваць.

Любишь кататься, люби и саночки возить.

Дзе кухарак шэсць, там няма чаго есць.

У семи нянек дитя без глаза.

Не будзь ласы на чужыя каўбасы.

На чужой каравай рот не разевай.

Чалавек без сяброў, што печ без дроў.

Не имей сто рублей, а имей сто друзей.

Ляжачыя і грошы ржавеюць.

Под лежащий камень вода не течёт.

Язык у роце, як чорт у балоце.

Язык мой – враг мой: прежде ума рыщет.

Загляне сонца і ў наша ваконца.
Будет и на нашей улице праздник.
Каб рыбу есці, трэба ў ваду лезьці

Без труда не вытащишь и рыбку из пруда.
Вучыцца ніколі не позна.

Век живи - век учись.
Хто да сонца ўстае – таму Бог дае.

Кто рано встает, тому Бог подает.

Не папрацуеш – не пад’ясі.

Кто не работает, тот не ест.

Спроба – не хвароба
Попытка – не пытка.
Пераначуем – болей пачуем. 
Утро вечера мудренее.
Муж і жонка – найлепшая сполка. 
Муж и жена – одна сатана.
Сярод варон жыўшы – варонай і каркай .
С волками жить – по волчьи выть.
Якое дрэва, такі і клін, які бацька, такі сын. 
Яблоко от яблони недалеко падает.

Куратар: Сябры, а ці любіце вы загадкі? Яны развіваюць нашу назіральнасць, мысленне, фантазію, вучаць параўноўваць, пашыраюць кругагляд. Загадкі сталі сродкам выпрабавання розуму чалавека, яго кемлівасці. Нават у многіх казках мы сустракаем такія сітуацыі, калі лёс героя, поспех яго справы залежыць ад таго, ці здолее ён адгадваць загадкі.

А ці ўмееце вы адгадваць загадкі? Вось мы зараз і пабачым. Слухайце ўважліва.
1. Не кароль, а ў кароне,

         Не гусар, а пры шпорах.

         Гадзінніка не мае, а час знае. (Певень)

2. З людзьмі сябруе, хату вартуе,

          Жыве пад ганкам, хвост абаранкам. (Сабака)

3. Чорная карова ўсіх людзей пакалола, 

          а белая ўстала, усіх пападымала (Ноч і дзень).

4. Ляціць без крыл па сто міль (Вецер).

5. Сядзіць паня ў каморы, яе косы на дворы (Морква).
6. Ні вокан ні дзвярэй - поўна хатка людзей (Агурок)

7. Ідзе-ідзе, а з месца не сойдзе (Гадзіннік).

8. Усіх возіць, а сам пехатою ходзіць. (Конь)

Куратар: Вялікі дзякуй камандам, прапаную вам крыху адпачыць, пакуль журы падлічыць балы за другі блок, і паглядзець прэзентацыю пра наш родны край (гл. - прэзентацыя “Беларусь”). 
III блок «Беларускія традыцыі» 

Студэнт чытае верш Я. Купалы “Спадчына” (Дадатак 3.)
Куратар: Вядома, што нашы продкі заставілі нам багатую гістарычную і культурную спадчыну, поўную сваiмi звычаямі і традыцыямі. Беларускі народ заўседы адрозніваўся сваёй працавітасцю і руплівасцю, але ў той жа час беларусы не супраць добра адпачыць пасля напружанага тыдня.

Сярод шматлікіх народных святаў і абрадаў вядомы сямейныя абрады, сярод іх вызначаюць абрад заручынаў, вясельны, радзільны і памінальны абрады; рэлігіозныя святы, сярод якіх можна вылучыць Каляды і Вялікдзень, а таксама абрады, якія засталіся ад нашіх продкаў-язычнікаў: Купалле, Свята гукання вясны, заканчэння жніва ці Дажынкі і іншыя.
Кожнае свята ў беларускай сям’і адзначалася ўрачыста, уся сям’я збіралася за багатым сталом, які значна адрозніваўся ад паўсядзённага. Беларусы заўсёды любілі, ды і цяпер любяць, смачна паесці. На куццю на стол ставілі дванаццаць, васемнаццаць, а то і 24 стравы. І ўсе гэта трэба было пакаштаваць. Як вам здаецца, які прадукт уваходзіў часцей за ўсе ў склад беларускай народнай кухні? С якой садавінай нас адлюстроўваюць іншыя народнасці? (Чакаць адказа) Вядома, бульба. Не дарэмна нас называюць бульбашамі. Пра бульбу складаюць нават песні і вершы. Паслухайце, калі ласка!
Бульбу любяць ўсе на свеце:

І дарослыя, і дзеці,

І не толькі беларусы – 

Усе каштуюць без прымусу!

Можна з мясам есці бульбу,

З маслам, з салам і цыбуляй,

З каўбасой і селядцом,

І з салёным агурцом...

Вермішэль, лапша і каша

Не заменяць бульбу нашу.

А цяпер паспрабуйце назваць як мага больш страў, у склад якіх уваходзіць бульба. 
Пачынае каманда, якая саступае. Журы ўважліва сачыце за адказамі!
Куратар: Але ж беларуская кухня – гэта не толькі бульба, гэта яшчэ мяккі духмяны хлеб. З даўніх часоў нашы продкі самі выпякалі хлеб. 

Беларусы любяць чорны хлеб, але ўлетку, калі дарагая кожная хвіліна, пяклі праснакі (печыва з  прэснага  цеста ў выглядзе тоўстых аладак, коржыкаў). Любілі заўсёды і пірагі, асабліва з макам. Хлеб абагаўнялі. Кінуць яго – смяротны грэх. Хлеб надзенны дае сілу чалавеку для працы, жыцця. 

Пахне хлебная скарынка

Цёплым ветрыкам, хваінкай,

Летнім дожджыкам грыбным,

Лугам,

Полем аржаным,

І асенняй пазалотай,

І натхнёнаю работай.
Куратар: Пра хлеб і бульбу мы ўжо ведаем, а давайце праверым як вы суадносіце назву беларускіх страў з іх апісаннем. Вы атрымалі карткі з пераблытанымі звесткамі. За 3 хвіліны вам трэба прывесці іх у парадак. За правільны адказ — 3 ачкі. (Дадатак 4.)
Куратар: Па чарзе суадносім страву з яе апісаннем. Калі другая каманда не згодна. Можа прапанавць свой варыянт.
«Беларускія народныя танцы»
Куратар: Як вы лічыце, што рабілі беларусы, калі калі выходзілі з-за святочнага стала. (Звяртаецца да зала). Так. Яны танцавалі і спявалі. Давайце ўспомнім назвы беларускіх танцаў. 10 балаў атрымлівае тая каманда, якая апошняй назаве танец. Паўтараць назвы, якія былі прадстаўлены іншымі камандамі, нельга.
Прыклады танцаў: «Лявоніха», «Крыжачок», «Полька-Янка», «Козачка», «Верабей», «Юрачка», «Мікіта», «Бульба», «Трясуха», «Перапёлачка», «Падушачка», «Проса», «Ківуха», «Мятеліца», «Сплюшка»  і іншыя.

Куратар: Беларускі народ мае законнае права ганарыцца сваімі самабытнымі традыцыямі, сваёй нацыянальнай культурай, сваёй мовай. Наша шматнацыянальная краіна –– гэта наш дом. Ён дужы не толькі сваімі сценамі, але і сяброўствам людзей, якія жывуць у ім, братэрскімі адносінамі паміж імі. Зараз мы паглядзім як нашы каманды бачаць будучыню Беларусі, свой уклад у яе развіццё. 
Каманды, прэзентуйце свой калаж. На прэзентацыю кожнай камандзе даецца не болей 5 хвілін.

Каманды абараняюць свае калажы, журы падлічвае ачкі.

Падвядзенне вынікаў гульні. Слова журы.

Куратар: Дзякуй вам! Якой будзе будучыня нашай краіны, залежыць ад кожнага з нас. Я хачу пажадаць, каб вы заставаліся патрыётамі сваёй краіны, старанна вучыліся і працавалі на карысць сваёй Бацькаўшчыны. 
Гучыць песня ансамбля «Сябры» «Шлях да Беларусі». 

Скончыць наша сённяшняе падарожжа па Беларусі я хачу наступнымі словамі: 

Я буду маліцца і сэрцам, і думкамі,

Распетаю буду маліцца душой,

Каб чорныя долі з мяцеліцаў шумам

Ўжо больш не шалелі над роднай зямлёй.

Малюся я небу, зямлі і прастору,

Магутнаму богу – уся свету малюсь,

Ва ўсякай прыгодзе, ва ўсякую пору

За родны народ Беларусі.

Дадатак 1.
Пытанні для задання «Рамонак»

1. У Беларусі і ў Францыі ёсць горад з адной і той жа назвай. Як ён завецца? (Брэст).

2. Якія ўсходнеславянскія плямёны былі продкамі беларускага народа? (Крывічы, радзімічы, дрыгавічы).

3*.  Больш 6 тысяч помнікаў на беларускай зямлі звязаны з Вялікай Айчыннай вайной. У якім горадзе ўсталяваны помнік Анастасіі Фамінічне Купрыянавай і яе сынам, якія загінулі  ў гады вайны. (г. Жодзіна)

4. Найстаражытнейшы горад Беларусі? (Полацак. 862 г.).

5. Дата вызвалення Беларусі ад нямецка-фашысцкіх захопнікаў. (3 ліпеня 1944 г.).

6. На колькі абласцей падзяляецца тэрыторыя Рэспублікі Беларусь? (6 абласцей)

7. Колькі кіламетраў складае плошча РБ? (207,6 тыс. км)

8. Назавіце некалькі версій паходжання назвы "Беларусь" (1 ачко за версію)

9. Якое возера самае вялікае ў Беларусі? (Нарач)

10. З якімі краінамі мяжуе РБ? (Расія, Украіна, Польшча, Літва, Латвія)

11*.  Якая рака працякае па тэрыторыі Беларусі, Расіі і Ўкраіны? (Днепр).

12.  Калі Мінск быў упершыню ўзгаданы ў «Аповесці мінулых гадоў»? (1067 год).

13*. У якім горадзе Гомельскай вобласці знаходзіцца Музей народнай творчасці, дзе сабраны рукапісныя кнігі 17 стагоддзі, старадаўнія абразы, узоры гафту і ткацтвы? (Ветка).

14. Якое з жывёл беларускіх лясоў дасягае вышыні двух метраў, мае даўжыню да трох з паловай метраў і важыць да 1000 кілаграмаў? (Зубр).

15. Якое першае дзяржаўнае ўтварэнне было на тэрыторыі Беларусі? (Полацкае княства). 

16*. На мяжы Гомельскай, Чарнігаўскай і Бранскай абласцей пабудаваны помнік - знак яднання і сяброўствы беларускага, украінскага і рускага народаў. Як ён завецца? (Манумент сяброўства).

17. Назавіце дату аварыі на Чарнобыльскай АЭС (26 красавіка 1986 г.)

18. На якой рацэ, якая працякае па тэрыторыі Беларусі, адбыўся канчатковы разгром напалеонаўскага войска? (р. Бярэзіна)

19. Назавіце год паўстання Т. Касцюшкі? (1794)

20. Як называлася аперацыя па вызваленні Беларусі ад нямецка-фашысцкіх захопнікаў? («Баграціён»)

Дадатак 2.

Заданне «Хто есць хто?»

Людзі: 1) Янка Купала, 2) Францыск Скарына, 3) Ігнат Буйніцкі, 4) Мікола Ермаловіч, 5) Стафанія Станюта, 6) Марат Казей, 7) Ігнат Дамейка, 8) Лявон Вольскі, 9) Браніслаў Тарашкевіч, 10) Барбара Радзівіл, 11) Вацлаў Ластоўскі, 12) Вітаўт, 13) Уладзімір Караткевіч, 14) Кастусь Каліноўскі

Дасягненні: а) вучоны, геолаг; б) беларускі песняр; в) актрыса; г) стваральнік беларускай граматыкі; д) першадрукар; е) гісторык; ё) піянер-герой; ж) стваральнік нацыянальнага тэатра; з) гісторык, пісьменнік, палятычны дзеяч; і) удзельнік рог-гурта NRM; к) вялікі князь; л) лінгвістжонка караля Жыгімонта Аўгуста, м)  рэдактар газеты «Мужыцкая праўда»; н) пісьменнік, аўтар рамана «Каласы пад сярпом тваім».

Адказы 1б, 2д, 3ж, 4е, 5в, 6ё, 7а, 8і, 9г, 10л, 11з, 12к, 13н, 14м.

Дадатак 3.

Спадчына

Ад прадзедаў спакон вякоў

Мне засталася спадчына;

Паміж сваіх і чужакоў 

Яна мне ласкай матчынай.

Аб ёй мне баюць казкі-сны

Вясеннія праталіны,

І лесу шэлест верасны,

І ў полі дуб абпалены.

Аб ёй мне будзіць успамін

На ліпе бусел клёкатам

І той стары амшалы тын,

Што лёг ля вёсак покатам ...

І ў белы дзень, і ў чорну ноч

Я ўсцяж раблю агледзіны,

Ці гэты скарб не збрыў дзе проч,

Ці трутнем ён не з’едзены.

Нашу яго ў жывой душы,

Як вечны светач-полымя,

Што сярод цемры і глушы

Мне свеціць між вандоламі.

Жыве з ім дум мая сям’я 

І сніць з ім сны нязводныя ...

Завецца ж спадчына мая

Усяго Старонкай Роднаю.

Дадатак 4.

Беларускія стравы

Верашчака – рэдкая мучная страва з мясам, каўбасой і рознымі прыправамі.

Жур – негусты аўсяны кісель.

Збіцень – гарачае пітво з мёдам і спецыямі.

Калдуны – клёцкі, начыненыя мясам або іншым фаршам.

Булек - бульбяны суп, засквараны салам.
Ламанцы – даўняя мучная страва.

Мачанка – страва з сала, мяса і каўбасы, падкалочаная мукой.

Наліснікі – тонкія бліны з пшанічнай мукі.

Панцак – круглыя ячныя крупы, а таксама суп з гэтых крупаў.

Пячыста – усякае смажанае мяса.

Узвар – адвар з ягадаў, траў.

Хрусты – мучны выраб з пшанічнай мукі, малака, яек, масла, цукру.

